
PËR QENDRËN MEMORIALE TË HOLOKAUSTIT  
 
Përshëndetje nga Uashingtoni. Kam nderin që të ndihmoj në shënimin e hapjes së këtij muzeu dhe 
qendre memoriale me qëllim që të riafirmoj përkushtimin tonë të përbashkët për të mos harruar 
tragjedinë që ka ndodhur këtu.  
 
Komuniteti dinamik hebre i cili me shekuj ka duruar, për pak sa nuk u eliminua tërësisht kur Nazistët 
dërguan rreth 7200 burra, gra dhe fëmijë nga Maqedonia në kampet e vdekjes, që përbënin mbi 
nëntëdhjetë përqind të popullatës hebreje në vendin tuaj. Por ky komunitet mbijetoi dhe këmbënguli. 
Tani, kryesisht falë energjisë dhe përpjekjeve të tyre, dhe përmes përkrahjes së fuqishme nga 
bashkëqytetarët e tyre, ky muze dhe qendër memoriale do të dokumentojë historinë e gjatë dhe të 
begatshme të jetës hebreje në Ballkan, dhe do të nderojë kujtimet për të gjithë ata jeta e të cilëve u 
shua në Hollokaust. Nxënësit dhe vizitorët nga i tërë rajoni do të kenë mundësinë të shohin fytyrat e 
tyre, të dëgjojnë storjet dhe të mësojnë më tepër mbi jetët e tyre.  
 
Qeveria e Maqedonisë ka demonstruar lidership të vërtetë me atë që ka miratuar ligje që parashohin 
kompenzimin e të gjitha patundshmërive hebreje të vjedhura gjatë Hollokaustit, si dhe me atë që kanë 
përkrahur themelimin e këtij muzeu dhe qendre memoriale. Sot, gjithë populli i vendit tuaj mund të jetë 
krenar për këtë përpjekje.  
 
Populli amerikan i bashkangjitet solidaritetit tuaj, duke kujtuar atë që është humbur, por duke kremtuar 
atë që është ruajtur.  
 


